
Á Á śrīmadvēdāntadēśika suprabhātam Á Á
ācāryapaṅktimaṇihāralatā vibhāti

śrutyañcalāryaparibhūṣitanāyakaśrīḥ Á
nānāsugandhasumasaṅgrathitābhirāmā

saṃphullapadmasubhagā navamālikēva Á Á 1 Á Á
yatsūktiradya yatirājavacō’mṛtābdhi -

sārapradānacaturā bhavatāpahantrī Á
sañjīvanāya jagatāṃ bhavati prakāmaṃ

bhūtyai sa nō bhavatu vēṅkaṭanāthasūriḥ Á Á 2 Á Á
yadgrantharāśiṣu tu yaṃ kamapīha martyaḥ

sārthaṃ gurōḥ paṭhati dēvasamarcitaḥ syāt Á
tādṛgviśiṣṭavibhavō nigamāntasūriḥ

ābhāti pūrvaguruvaryamiladguṇaughaḥ Á Á 3 Á Á
vitrāsinī kumativargapiśācikānāṃ

saṃrakṣiṇī nigamaviśrutasatpathasya Á
saṃsthāpanī yatipatipravarāśayasya

samyak vibhāti nigamāntagurūktidhārā Á Á 4 Á Á
sadyaḥ praphullasumasōdaraśabdamālā

saṅgumbhanaikanipuṇō nigamāntasūriḥ Á
sañjīvanāya jagatāṃ bahusūktidhārāṃ

dhārādharō jalamiva pravavarṣa kāmam Á Á 5 Á Á

kvāpi prakāmagahanāḥ kvacidacchasaumyāḥ
kutrāpi karkaśatamāḥ saralāḥ kvacicca Á

sandarbhanighnasubhagā vacasāṃ vibhāgāḥ
sañjīvayanti sakalān nigamāntasūrēḥ Á Á 6 Á Á

śrīlakṣmaṇāśayahitāḥ vibudhapramōda
saṃpādikāḥ vimatanigrahabaddhadīkṣāḥ Á

śrīvēdamauliguruvāktatayō vibhānti
saumitripūrvajaśarā iva landhalakṣyāḥ Á Á 7 Á Á

śrīvēṅkaṭādripatimandiradivyaghaṇṭā
yadbhūmikāgrahaṇataḥ pṛthukīrtimāpa Á

śrutyantadēśikamaṇiḥ sa hi nāthamukhya -
satsaṃpradāyaparirakṣaṇadakṣa āsīt Á Á 8 Á Á

yatpaṅkajāstutirakiñcanavarṇicitta
tuṣṭyai suvarṇamayavarṣakarī babhūva Á

śrīmān udārahṛdayō guruvaryacandraḥ
kṣēmāya vō bhavatu sarvakalābhipūrṇaḥ Á Á 9 Á Á

śrīvēdamauligurusūktisudhāsravantī
nyāsākhyasasyanivahaṃ parivardhayantī Á

śrēyō diśatyavirataṃ śaraṇāgatānāṃ
lakṣmīsahāyapadapaṅkajabhōgarūpam Á Á 10 Á Á

śrīmānayaṃ kuvalayōllasanapravīṇaḥ
sadbhiḥ sadā parigataḥ pracuraprakāśaḥ Á

pūrṇaḥ kalābhiriha dēśikaśītabhānuḥ
prōnmūlayatyakhilamōhamayīṃ tamisrām Á Á 11 Á Á

www.prapatti.com 2 Sunder Kidāmbi



śrīmadvēdāntadēśika suprabhātam

sattarkakarkaśanakhāṅkuśabhinnaduṣṭa -
vādībhakuṃbhanigalanmaṇihārayaṣṭyā Á

saṃbhūṣayan śrutivadhūkucakumbhayugmaṃ
mōdaṃ dadāti kavitārkikasiṃhasūriḥ Á Á 12 Á Á

śrīkauśikānvayasudhōdadhipūrṇacandra -
śrīvāsarāghavasutō gurubhaktivaśyaḥ Á

ācāryasaptaśatavarṣamahōtsavē’smin
stōtraṃ samarpayati sundaragōpanāmā Á Á 13 Á Á

Á Á iti śrīmadvēdāntadēśika suprabhātaṃ samāptam Á Á

